КОМИ РЕСПУБЛИКАСА ПРАВИТЕЛЬСТВОЛÖН ШУÖМ

«2007 во вылö индöм Россия Федерацияса пенсионнöй фонд тшöт весьтö уджавтöм пенсионеръяслы адреснöй социальнöй отсöг сетöм кузя ведомствокостса комиссия йылысь» Коми Республикаса Правительстволöн 2007 во сентябр 12 лунся 213 №-а шуöмö вежсьöмъяс пыртöм йылысь

Коми Республикаса Правительство шуис:

Пыртны «2007 во вылö индöм Россия Федерацияса пенсионнöй фонд тшöт весьтö уджавтöм пенсионеръяслы адреснöй социальнöй отсöг сетöм кузя ведомствокостса комиссия йылысь» Коми Республикаса Правительстволöн 2007 во сентябр 12 лунся 213 №-а шуöмö татшöм вежсьöмъяс:

2007 во вылö индöм Россия Федерацияса пенсионнöй фонд тшöт весьтö уджавтöм пенсионеръяслы адреснöй социальнöй отсöг сетöм кузя ведомствокостса комиссия йылысь положениеын, мый вынсьöдöма шуöмöн (2 №-а содтöд):

а) 5 пунктса нёльöд абзац гижны тадзи:

«дасьтыны 2007 во вылö индöм Россия Федерацияса пенсионнöй фонд тшöт весьтö уджавтöм пенсионеръяслы адреснöй социальнöй отсöг сетöм йылысь либö öткажитöм йылысь вöзйöмъяс (водзö – вöзйöмъяс);»;

б) 9 да 10 пунктъясын «примитö решение» кывъяс вежны «дасьтö вöзйöмъяс» кывъясöн;

в) 11 пункт гижны тадзи:

«11. Ведомствокостса комиссия дасьтö вöзйöмъяссö Россия Федерацияса пенсионнöй фонд тшöт весьтö адреснöй социальнöй отсöг сетöм вылö претендентъяслысь списокъяс да документъяс Коми Республикаса йöзлы отсöг сетан агентствоöн сетан лунсянь вит уджалан лун чöжöн.»;

г) 12 пункт киритны;

д) 13 пункт гижны тадзи:

«13. Россия Федерацияса пенсионнöй фонд тшöт весьтö адреснöй социальнöй отсöг сетöм йылысь ведомствокостса комиссиялысь вöзйöмъяс куим лун чöжöн уджавтöм пенсионеръяслöн списокöн да документъясöн мöдöдсьöны Коми Республикаса йöзлы отсöг сетан агентствоö, медым водзö мöдöдны найöс Государственнöй учреждениеö – Россия Федерацияса пенсионнöй фондлöн Коми Республикаын юкöнö.».

Коми Республикаса Юралысь                                                                         В.Торлопов

Сыктывкар

2007 вося октябр 26 лун

